
9-CU SİNİFDƏ “ÜZVİ KİMYAYA GİRİŞ” BÖLMƏSİNİN MƏZMUNU 

BARƏDƏ MÜLAHİZƏLƏR VƏ ONUN TƏDRİSİNƏ DAİR METODİK 

TÖVSİYƏLƏR 

 

A.H. Əliyev
 

Azərbaycan Respublikası Təhsil İnstitutu 

 

Xülasə: Məqalədə hazırda qüvvədə olan 9-cu sinif dərsliyində üzvi kimyanın 

əsaslarına aid təlim materiallarının öyrənilməsinin çətinlikləri, 

mürəkkəbliyi barədə mülahizələr verilmiş və bu çətinliklərin aradan 

qaldırılması üçün yeni proqram təklif olunmuşdur. Məqalədə həmçinin, 

təklif olunan yeni proqrama daxil edilən mühüm üzvi birləşmələrin 

quruluşu, xassələri  və tətbiqinə  aid materiallar, bu materiallarının şərhi 

metodikası və onların praktik qavranılması üçün nümayişlərə, laborator 

təcrübələrinə aid nümunələr təqdim olunmuşdur. Üzvi kimyanın 

əsaslarını təşkil edən bu materialların 12 dərs saatında öyrənilməsi  

məqsədəuyğun bilinmişdir. Təlim materialların öyrənilməsi üzvi 

kimyayaya girişə dair icmal dərsi ilə başlayır üzvi və qeyri-üzvi 

maddələrin genetik əlaqələri dərsi ilə qurtarır. 
 

Açar sözlər: üzvi maddə, qeyri-üzvi maddə, sintez, kimyəvi rabitə, izomerlik, 

homologiya, quruluş formulu, karbohidrogen, spirt, funksional qrup, 

aldehid, karbon turşusu, mürəkkəb efir, karbohidrat, aminturşu, zülal, 

polimer, monomer, genetik əlaqə. 

 

Məlumdur ki, 2016-2017-ci dərs ilindən başlayaraq ümumtəhsil 

məktəblərinin 9-cu sinif şagirdlərinə də üzvi kimyanın əsaslarına dair müəyyən 

qədər bilik və bacarıqlar öyrədilməyə başlanmışdır. Bu onunla əlaqədardır ki, 

ümumi orta təhsili (9-cu sinfi) bitirən və tam orta təhsil almaq istəməyən şagird 

canlı aləmin əsasını təşkil edən üzvi birləşmələr haqqında da müəyyən 

təsəvvürlərə malik olsun, onun maddi aləm barədə bilikləri bütövləşsin. MDB 

ölkələri (RF, Ukrayna, Belarus, Gürcüstan) məktəblərinin 9-cu sinif üçün qüvvədə 

olan proqram və dərsliklərinin araşdirilması belə qənaətə gəlməyə əsas verir ki,  

respublikamızda tətbiq olunan indiki 9-сu sinfin üzvi kimyaya aid təlim 

materialları aşağıdakı tələblərə cavab verməlidir: 

1. Üzvi maddələr haqqında məlumatlar sadə, anlaşıqlı və mümkün olduqca 

qeyri-üzvi maddələrə dair biliklərlə əlaqəli şəkildə olmalıdır. 

2. Tanış edilən üzvi maddələr praktik və bioloji əhəmiyyətə malik olmalı, 

geniş tətbiq edilməli və sonra öyrəniləcək birləşmələrlə əlaqə yaratmağa imkan 

verməlidir. 

3. Üzvi kimyaya aid yeni terminlər və anlayışlar (homoloq, homoloji sıra, 

radikal, funksional qrup, monomer, polimer və s.) tədricən, sadə maddələr 

misalında öyrədilməlidir.  

4. Giriş hissədə üzvi birləşmələrin quruluşu və izomerliyi  haqqında 

məlumatlar ayrıca nəzəriyyə şəklində deyil, sadə nümunələr göstərilməklə 

anlaşıqlı formada izah olunmalıdır. 

5. “Üzvi birləşmələrin təsnifatı” mövzusunun 9-cu sinifdə, “Üzvi kimyaya 

giriş"də öyrədilməsi düzgün deyildir çünki, bu dərs materialında verilmiş 

terminlər və məlumatların əksəriyyəti şagirdlər üçün yenidir və onların birdən-birə 

mənimsənilməsi qeyri-mümkündür. 

6. Üzvi birləşmələrin sadə və praktik əhəmiyyətli nümayəndələri ilə tanışlıq 

onlara aid nümayiş təcrübələrlə və şagirdlərin müstəqil apara biləcəyi sadə 

laboratoriya təcrübələri ilə müşayiət olunmalıdır. 

7. 9-cu sinifdə ən mühüm üzvi birləşmələrlə və bioloji əhəmiyyətli üzvi 

birləşmələrlə (karbohidratlar, yağlar, aminturşular, zülallar) tanışlıq üçün 11-12 

dərs saatı ilə kifayətlənmək olar.  

Yuxarıda göstərilən tələblər Azərbaycan Respublikası ümumtəhsil 

məktəblərinin 9-cu sinfində hazırda tətbiq olunan dərslikdə müəyyən qədər nəzərə 

alınmışdır. Lakin, əldə dəqiq işlənmiş tədris proqramının olmaması səbəbindən 

dərslik müəllifləri (İltifat Lətifov, Şükür Mustafa) üzvi kimyaya aid materialları 

həddən artıq mürəkkəbləşdirmiş və ehtiyac olmadan şagirdlərə xeyli əlavə 

materialların da öyrədilməsini təklif etmişlər. Bununla da əksər şagirdlərdə üzvi 

kimyaya aid təlim materiallarının mənimsənilməsində çətinliklər yaradılmışdir. 

Ümid edirik ki, müəlliflər dərsliyin növbəti nəşrində deyilən qüsurları 

aradan qaldıracaqdır. Bu işə kömək etmək məqsədilə 9-cu sinifdə üzvi kimyanin 

əsasları ilə tanış olmaq üçün  yeni Proqram təklif edirik:    

1. Üzvi kimyaya giriş. Üzvi maddələrin tərkibi, vahid struktura  (atomların 

birləşmə ardıcıllığına) malik olması, hamısında kovalent rabitələrin olması, 

xassələrinə görə qeyri-üzvi maddələrdən fərqlənməsi – qizdırıldiqda qaralması və 

asan yanması. Üzvi maddələrin sayca çox olmasının səbəbləri, onların qeyri-üzvi 

maddələrdən alınmasının mümkünlüyü. Üzvi birləşmələrdə homologiya və 

izomerlik haqqında sadələşmiş izahatlar.        

2. Karbohidrogenlər. Doymuş karbohidrogenlər (alkanlar). Metanın 

homoloji sirasının ilk beş nümayəndəsinin molekul formulları və adlandırılması. 

Alkanların ümumi formulunun çıxarılması və ifadə olunması. Alkil radikalları və 

onların adlandırılması, İlk beş nümayəndənin açıq və yığcam quruluş formulları, 

onların beynəlxalq nomenklatura ilə adlandırılması. Butanın və pentanın 

izomerlərinin tərtibi,  nomenklaturası. Alkanlarda C-C rabitəsinin davamlılığı və 

uzunluğu. Metanın və etanın fiziki xassələri, yanma reaksiyaları, etanın 

dehidrogenləşdirilməsi. İlk beş nümayəndə misalında alkanların tətbiqi və 

əhəmiyyəti haqqında məlumat. 

3. Doymamış karbohidrogenlər (alkenlər). Etilenin homoloji sırasının ilk 

dörd nümayəndəsinin molekul formulları və adlandırılması. Bu formullara əsasən 

alkenlərin ümumi formulunun çıxarılması və ifadə olunması. Eten, propen, buten 

və pentenin açıq və yığcam quruluş formullarının tərtibi, onların beynəlxalq 

nomenklatura ilə adlandırılması. Buten və pentenin qurululuş izomerlərinin tərtibi, 

karbohidrogen radikalının və ikiqat rabitənin yerinin nömrələnməsi, beynəlxalq 

nomenklatura ilə adlandırılması. Etilen molekulunda  ikiqat rabitənin 

xarakteristikası, C=C rabitəsinin davamlılığı və uzunluğu, möhkəmliyinə görə 

siqma (σ ) və pi (π) rabitələrinin fərqlənməsi, bunun səbəbinin rabitə yaradan 

elektron orbitallarının sıxlaşma (qovuşma) forması ilə izah edilməsi. Etilenin 

fiziki xassələri, yanması bromla və su ilə reaksiyaları. Etilen molekullarının biri-

biri ilə birləşərək irimolekullu birləşmə - polimer əmələ gətirməsi. Monomer, 

polimer və polimerləşmə dərəcəsi anlayışlarının izahı. Etilenin və polietilen 

polimerinin tətbiq sahələri. 

4. Asetilen, alkinlərin birinci nümayəndəsi kimi. Molekulunda üçqat rabitəsi 

olan doymamış karbohidrogenlərin (alkinlərin) ilk üç nümayəndəsinin molekul 

formulları, onlarin ümumi formulunun çıxarılması və beynəlxalq nomenklatura ilə 

adlandirilması. Asetilen molekulunun quruluşu, üçqat rabitənin xarakteristikası, 

C≡C üçqat rabitənin uzunluğu və davamlılığı. Asetilenin fiziki xassələri, yanması 

bromlu su və HCl-la reaksiyaları və onların tənliklərinin tərtibi. Asetilenin mühüm 

tətbiq sahələri. 

Karbohidrogenlərə aid nümayiş təcrübələr: Metan qazının yandırılması; 

etilenin qatı sulfat turşusu ilə etil spirti qarışiğını qızdırmaqla alınması və bromlu 

sudan yaxud kalium-permanqanat məhlulundan keçirilməsi; polietilen 

nümunələrinin göstərilməsi.     

Laboratoriya təcrübələri:  Metan, etan, etilen və asetilen molekullarının 

mil-kürəcik (verilmiş hazır materialdan) və kürəcik (plastilin materialdan) 

modellərinin hazırlanmas.   

5. Karbohidrogenlərin təbii mənbələri. Neft, neftlə birgə çıxan qazlar və 

təbii qaz haqqında ən mühüm məlumatlarla tanışlıq. Neftin tərkibi və fiziki 

xassələri.Neftdən alinan başlıca məhsullar, onların  xassələrindəki fərqlər və tətbiq 

sahələri. Neftlə birgə çıxan qazların və təbii qazın  tərkibi, qaz fraksiyaları 

şəklində ayrılması, onların tətbiq sahələri.  5-ci mövzuya aid nümayişlər: Az 

miqdar  xam neft, benzin, kerosin və dizel yanacağının yandırılması, onların 

hansıları yananda daha çox his alındğı qeyd olunur; Azərbaycanda neft və ya neft 

məhsullarının emalına aid  kinofilm göstərilməsi; neftdən alınan başlıca 

məhsulların və metan-etan, propan-butan qaz fraksiyalarının tətbiqinə aid şəkillər 

və sxemlərin nümayişi.    

6. Oksigenli üzvi birləşmələr. Doymuş biratomlu spirtlər. Doymuş biratomlu 

spirtlərin ilk beş nümayəndəsinin empirik formulları və karbohidrogen radikalı ilə 

adlandırılması. Onların əsasında spirtlərin ümumi molekul formulunun 

çıxarılması. Bu spirtlərin açıq və yığcam quruluş formullarının tərtibi, beynəlxalq 

nomenklatura ilə adlandırılması. Propanol, butanol və pentanolun quruluş 

izomeerlərinin tərtibi və beynəlxalq nomenklatura ilə adlandırılması. Metanol və 

etanolun fiziki xassələri. Etil spirtinin bəzi kimyəvi xassələri (yanması, 

oksidləşməsi, dehidratlaşması və sadə efir əmələ gətirməsi). Spirtlərdə C–H və      

O–H rabitələrinin müqayisəsi, aktiv metalların –OH qrupundakı hidrogen 

atomunu əvəz edə bilməsi. 

İkiatomlu və üçatomlu spirtlərin nümayəndələri ilə tanışliq. Etilenqlikol və 

qliserinin yığcam quruluş formulları, əsas fiziki  xassələri, mis(II)-hidroksidlə 

qarşılıqlı kimyəvi təsirdə olmaları. Etanolun, etilenqlikol və qliserinin tətbiq 

sahələri. 

7.Doymuş aldehidlər haqqında anlayış. Aldehidlərin ümumi formulu, 

aldehid qrupunun quruluşu. Formaldehid və asetaldehidin quruluş formulları, 

trivial adları. Asetaldehidin ən mühüm fiziki xassələri. Asetaldehidin oksidləşmə 

və hidrogenləşmə reaksiyaları. Formaldehid və asetaldehidin tətbiq sahələri.   

8. Doymuş birəsaslı karbon turşuları haqqında qısa məlumat. Karbon 

turşularının ümumi formulu, karboksil qrupunun xarakteristikası. İlk dörd 

nümayəndənin və onların izomerlərinin quruluş formulları, beynəlxalq 

nomenklatura ilə adlandırılması. Sirkə (asetat) yurşusunun fiziki və kimyəvi 

xassələri. Sirkə turşusunun tətbiq sahələri. İrimolekullu, doymuş ali karbon 

turşuları – palmitin və stearin turşularının yığcam quruluş formulları.Onların 

natrium və kalium duzları – sabun.  

9. Mürəkkəb efirlər və yağlar haqqında anlayış. Etil-sirkə efirinin alınması 

və hidroliz reaksiyalarının şəraiti. Mürəkkəb efirlərin alınması və hidrolizi 

reaksiyasının ümumi tənliyi. Yağlar ali karbon turşularının qliserinlə əmələ 

gətirdiyi mürəkkəb efirlər kimi. Yağların ümumi alınma və hidroliz 

reaksiyalarının tənliklərinin tərtibi. Maye və bərk yağlar, onların tətbiqi və bioloji 

rolu.  

10. Karbohidratlar. Karbohidratların təsnifatı və molekul formulları. 

Qlükozanın mühüm fiziki və kimyəvi xassələri. Qlükozanın funksional 

qruplarının mis(II)-hiroksidlə və gümüş(I)-oksidin ammonyakda məhlulu ilə 

təyini reaksiyaları. Qlükozanın açıq  quruluşu, çoxatomlu spirt-aldehid formulu. 

Qlükozanın yaşıl bitgilərdə əmələ gəlməsi. Onun spirtə qıcqırma şəraiti və 

reaksiyaların ümumu tənliyi. Saxaroza, nişasta və sellülozanın hidrolizi 

reaksiyalarının ümumi tənlikləri. Karbohidratların canlı orqanizmlərdə bioloji rolu 

və tətbiq sahələri.   

11. Aminturşular, zülallar. İlk üç nümayəndənin misalında aminturşuların 

tərkibi, quruluşu.izomerliyi və alandırılması. Aminsirkə turşusunun metal, əsasi 

oksid, əsas və mineral turşularla reaksiyaları. Aminturşuların öz molekulları 

arasinda peptid rabitəsi (–CO–NH–) əmələ gətirməsi. Zülalların tərkibinə daxil 

olan 3-4 sadə aminturşunun quruluş formulu. Zülalların dörd cür quruluşu, 

denaturasiyasının quruluşdan asılı olması və rəngli reaksiyaları haqqında qısa 

məlumat. 

Nümayişlər: etanol, qliserin, formalin, sirkə turşusu, qlükoza, nişasta, 

sellüloza, zülal nümunələrinin göstərilməsi. Etanolun dehidratlaşması və qliserinin 

təyini reaksiyalarının nümayişi.       

Laboratoriya təcrübələri: Etil spirti, qlükoza və şəkərin suda həll edilməsi. 

Çörək və kartofda nişastanın təyini. Zülal nümunələrinin (lələk, yun,  ipək və s.) 

yandırılmas.     

12. Üzvi və qeyri-üzvi birləşmələrin genetik əlaqələri (mövzuya aid yoxlama 

yazı işi və ya test tapşıriqların həlli). 

Mövzuların tədrisinə aid metodik tövsiyələr.   
Mövzu 1.Üzvi kimyaya giriş      

Mövzuya aid aşağıdakı məsələlər şərh edilir: üzvi maddələrin sintezinə 

tarixi baxış, onların çoxsaylı olmasının səbəbləri, tərkib və xassələrinə görə qeyri-

üzvi maddələrdən fərqlənməsi, vahid quruluş formulu ilə ifadə olunması, üzvi 

maddələri təşkil edən atomların arasındakı rabitə növü, üzvi maddələrdə izomerlik 

və homologiya anlayışları. 

Giriş mövzusunun şərhinə üzvi kimyanın inkişaf tarixini yada salmaqla 

başlanılır. Hazırda məlumdur ki, “üzvi maddə” və “qeyri-üzvi maddə” ifadələri 

nisbi anlayışlardır. Maddələrin belə bölgüsü XIX əsrin əvvəlində yaranmışdır. 

XVIII əsrin ikinci yarısında alimlər maddələri üç qrupa bölürdülər: mineral 

maddələr, bitki mənşəli maddələr və heyvan mənşəli maddələr. XIX əsrin nüfuzlu 

kimyaçı alimi İsveçrəli Y. Berselyus 1827-ci ildə maddələri iki qrupa bölməyi 

təklif etmişdir: mineral (qeyri-üzvi) maddələr və orqanik (üzvi) maddələr. O, belə 

bölgü apararkən üzvi maddələrin qeyri-üzvi maddələrdən əmələ gələ biləcəyinə 

inanmırdı. Onun inamına görə üzvi maddələr yalnız xüsusi həyati qüvvənin 

(substansiyanın) təsiri ilə canlı orqanizmlərdə yarana bilər. Lakin, elə həmin əsrdə 

40 il ərzində, Berseliusun yaşadığı dönəmdə alimlərin bir sıra üzvi maddələri 

qeyri-üzvi maddələrdən alması ilə [F. Völer - turşəngi (oksalat turşusunu) və sidik 

cövhərini (karbamidi), Q. Kolbe - sirkə turşusunu, M. Bertlo - asetilen və yağları, 

A. Butlerov – şəkəri] onun doğru fikirdə olmadığı sübut edildi. Əlbəttə bunun əksi 

də yəni, üzvi maddələrdən qeyri üzvi maddələrin alınması da çoxlu reaksiyalarla 

dəfələrlə sübut edilmişdi.  

Üzvi maddələrin sayının qeyri-üzvi birləşmələrə nisbətən dəfələrlə çox 

olmasının səbəbləri əsasən energetik baxımdan izah olunur. Bunu aydınlaşdırmaq 

üçün karbohidrogenlərin əmələ gəlmə energetikasını araşdıraq. Bu məqsədlə ən 

sadə alkan olan metanın etana çevrilməsi zamanı nə qədər enerji sərf olunduğuna 

baxaq. Təcrübələrlə sübut edilmişdir ki, metan molekulunda bütün  C–H 

rabitələrinin möhkəmliyi eynidir. Hesablanmışdır ki, bir C–H rabitəsinin 

qırılmasına 435 kC/mol enerji sərf olunur. Məlumdur ki, metandan iki hidrogen 

atomunun ayrılması üçün 870 kC/mol enerji sərf olunacaqdır: 

 

2CH4  →  2CH3
•
  +  2H

• 
  -  870 kC/mol          

 

Burada tək elektronlu hissəciklər olan  CH3
•
  metil radikalı, H

∙ 
  isə hidrogen 

radikalı adlanır. Bu radikallar sərbəst yaşaya bilmir, biri-birilə birləşərək 

molekullara çevrilir. Bu proseslər enerji ayrılması ilə gedir: 

 

H
• 
  +  H

• 
 →  H2   +  437,6 kC/mol             

CH3
•
   +  CH3

•
 →   C2 H6  +  370,8 kC/mol                  

 

Deməli, metandan etan əmələ gəlməsi üçün cəmi 61,6 kC/mol enerji sərf 

olunacaqdır. Analoji olaraq hesablanmışdir ki, metan və etandan propan və 

hidrogen əmələ gəlməsi üçün cəmi 58 kC/mol, propan və metandan butan və 

hidrogen əmələ gəlməsi üçün cəmi təqribən 52 kC mol eneji sərf olunur. Sonrakı 

karbohidrogenlərin əmələ gəlməsi zamanı da  sərf olunan enerj miqdarları biri-

birindən azca fərqlənir. Deməli, nəticə çıxarmaq olar ki, az enerji sərf olunmaqla 

çoxlu sayda karbohidrogenlər alınır. Bu səbəbdən də təbiətdə üzvi maddələrin sayı 

qeyri-üzvi maddələrə nisbətən dəfələrlə çoxdur. Təbii və sintetik yollarla alınan 

üzvi maddələrin sayı hazırda on milyondan çoxdursa, qeyri-üzvi və ya mineral 

maddələrin sayı yüz minə yaxındır. 

Üzvi maddələrin tərkibi əsasən karbon, hidrogen və oksigendən ibarətdir 

(məsələn: karbohidrogen adlanan maddələr, spirtlər, üzvi turşular, yağlar, karbo- 

hidratlar və s.). Bəzi üzvi maddələrin tərkibinə həmçinin azot, fosfor və kükürd də 

daxil olur (məsələn: aminlər, nitrobirləşmələr, nuklein turşuları, zülallar və s.). 

Üzvi maddələrin qizdirildıqda qaralıb kömürləşməsi və tez alışıb yanması da 

onların tərkibində karbon və hidrogen elementlərinin miqdarca çox olması ilə 

bağlıdır. Hər bir üzvi maddəyə yalniz bir quruluş formulu uyğundur. Yəni, eyni 

tərkibli bir neçə müxtəlif xassəli üzvi maddə ola bilər. Məsələn, C4H10 tərkibli iki 

maddə: n-butan və izobutan; həmçinin C2H6O tərkibli iki maddə: etil spirti və 

dimetil efiri adlanan maddələr, C5H12 tərkibli üç maddə: n-pentan, 2-metil butan 

və 2,2-dimetil propan mövcuddur. Bu maddələrin hər birinin öz fərqli quruluşu və 

xassələri var. Belə maddələrə izomer maddələr deyilir. Deməli, tərkibi eyni, 

quruluş və xassələri müxtəlif olan maddələr izomer maddələr adlanır. Xassələri və 

quruluşu oxşar olan, biri-birindən bir və ya bir neçə CH2  atomlar qrupu ilə 

fərqlənən üzvi maddələr isə homoloqlar adlanırlar. Məsələn, metan  CH4 , etan  

C2H6, propan C3H8 , butan C4H10  homoloqlardır, onlara birinci nümayəndənin 

adıyla metanın homoloji sırası da deyilir. Bu maddələrin hamısının xassələri və 

quruluşu oxşardır. 

 

Karbohidrogenlər 

Mövzu 2.  Doymuş karbohidrogenlər(alkanlar). 

Üzvi birləşmələr tərkibinə uyğun olaraq müəyyən siniflərə bölünürlər. Bu 

siniflərin nümayəndələrinin quruluşu və xassələri 10-cu və 11-ci siniflərdə ətraflı 

şəkildə öyrənilir, 9-cu sinifdə isə biz üzvi maddələrin sadə, tipik və praktik 

əhəmiyyəti daha çox olan nümayəndələri ilə tanış olacağıq. Əvvəlcə tərkibi yalnız 

karbon (C) və hidrogendən (H) ibarət olan üzvi maddələr sinfinin ilk 

nümayəndələri ilə tanış olaq. Onların bəziləri ilə siz tanışsıniz. Yəqin ki, 

qazdoldurma məntəqələrində satılan, evlərdə yanacaq kimi istifadə olunan və qaz 

balonlarının üstündə yazılan “metan”, “propan” sözlərinin görmüsünüz. Metan 

“Doymuş karbohidrogenlər” adlanan üzvi birləşmələr sinfinin birinci 

nümayəndəsidir, bu səbəbdən onlara həm də metan sırası karbohidrogenləri 

deyirlər. Beynəlxaq nomenklaturaya (adlandırma qaydası) görə doymuş 

karbohidrogenlərə  a l k a n l a r  deyilir. Alkanların ümumi formulu CnH2n+2 kimi 

yazılır. Metanın ümumi formulu CH4 şəklində yazılır. Karbonun dörd, hidrogenin 

bir valenli olduğunu bilərək onun quruluş formulunu tərtib edin. (Şagirdlər bunu 

bacarırlar). Müəllim evristik şərhini davam etdirir. Karbon və hidrogen 

elementlərinin elektromənfiliklərinin qiymətlərinə əsaslanaraq metan 

molekulunda C–H rabitələrinin kimyəvi rabitənin hansı növünə aid olacağını 

müəyyənləşdirin və qərarınızı sözlə izah edin. Rabitə əmələ gətirən elektronları 

nöqtələrlə işarə edib metan molekulunu elektron formulunu da yazın. Şagird 

cütləri metanın elektron formulunu yerlərində tərtib edirlər, bir fəal şagird isə onu 

lövhədə yazır və hamı formulun düzgünlüyünü yoxlayır. Şərh davam edir, metan 

molekulunda C–H rabitələrinin hamısı eyni uzunluqdadır və eyni rabitə enerjisinə 

malikdir. Bu eynilik başqa doymuş karbohidrogenlərdə də ödənilir. Sonra, şagird 

cütlərinə etan, propan və butanın açıq quruluş formullarını yazmaq təklif olunur. 

Müəllimin istiqamətverici köməyi ilə şagirdlər onların quruluş formullarını da 

yazırlar. Fəal şagirdin lövhədə yazdığı formullarla müqayisə aparıldıqdan sonra 

müəllim qeyd edir ki, butanın iki cür quruluş formulu vardır, biri sızin yazdığınız 

düzxətli quruluş, o biri isə  şaxəli quruluş. Şaxəli quruluşda butanın bir karbon 

atomu üç qonşu karbon atomu ilə birləşir. İndi onu yazmağa çalışın. 1-2 

dəqiqədən sonra müəllim həmin formulu yazır və şagirdlərə yazdıqlarınızı 

dəqiqləşdirin deyir. Bildirir ki, yazılan formullar karbohidrogenlərin tam açıq 

quruluş formullarıdır, onların yığcam quruluş formulları da vardır. Məsələn, 

izobutanın şaxəli quruluş formulunu yığcam formada belə yazmaq olar: 

H3C– CH – CH3        

        │ 

         CH3 

Doymuş karbohidrogenlərin hamısında C–C rabitəsinin uzunluğu 0,154 nm 

(1nm = 10
-9  

m) , rabitə enerjisinin qiyməti isə 345,27 kC/mol-dur.    

Karbohidrogenlərin molekullarının xarici forması barədə təsəvvür yaratmaq 

üçün aşağıdakı tapşırıq verilir: sizə verilmiş kiçik kürəciklər və millərdən istifadə 

etməklə metan, etan və propan molekullarının mil-kürəcik modellərini quraşdırın. 

Müəllim quraşdırılan modelləri nəzərdən keçirdikdən sonra əlavə olaraq bildirir 

ki, karbon və hidrogen atomları birləşdikdə onlar arasında məsafə çox kiçik 

(millimetrin milyonda biri və ondan az), yəni atomlar biri-birilə birləşmiş kimi 

olur. Buna görə də bu molekulların daha real modellərini hazırlamaq üçün 

müxtəlif rəngli və müxtəlif həcmli plastilin kürəciklər götürüb həmin 

karbohidrogenlərin kürəcik modellərini (biri-birilə bitişik halında) də düzəldin.  

Bundan sonra, şagirdlər doymuş k/h-lərin bəzi fiziki və kimyəvi xassələri ilə 

tanış edilir. Kiçik molekullu doymuş k/h-lər (C1–C4) qaz halındadır. Metan 

qazının təbii qaz halında (təbii qazın 93-97%-i metandan ibarətdir) evdə qaz 

plitəsində onun yanmasını hər gün görüb müşahidə edirsiniz. Metanın fiziki 

xassələri barədə (iyi, rəngi, suda həll olması və s.) nələri deyə bilərsiniz? Onun 

alovunun rəngi varmı? Metanın yanma reaksiyasının tənliyin yazın. Tam yanma 

getməzsə hansı zəhərli qaz əmələ gələ bilər? Həmin reaksıyanın tənliyini yazaq: 

 

CH4 + 1,5O2 →  CO + 2H2O      

 

Karbon-monoksid  hansı şəraitdə əmələ gələ bilər? Onunla zəhərlənməmək 

üçün hansı ehtiyat tədbirləri görmək lazımdır?      

Metan və onun yaxın homoloqlarının əhəmiyyətli yanacaq  olmasından 

başqa daha hansı mühüm tətbiq sahələrini bilirsiniz? Metan, propan və butanın ən 

mühüm tətbiq sahələrini göstərin. Bəs maye karbohidrogenlər (benzinin, liqroin 

və kerosinin, tərkibində olan) və bərk halda olan (parafinin, mazutun, qətranın, 

asfaltın halında olan) karbohidrogenlər harada istifadə olunur? 

 

Doymamış karbohidrogenlər (alkenlər və alkinlər)  

Movzu 3. Alkenlər. Etilen sırası karbohidrogenləri 

Molekulunda ikiqat və ya üçqat rabitəsi olan karbohidrogenlər doymamış 

karbohidrogenlər adlanır. Beynəlxalq nomenklaturaya görə ikiqat rabitəsi olan 

doymamış karbohidrogenlərə alkenlər, üçqat rabitəsi olanlara isə  alkinlər deyilir. 

Əvvəlcə alkenlərlə tanış olaq. Alkenlərin ümumi formulu CnH2n -lə ifadə olunur. 

Onların birinci nümayəndəsi etilendir (C2H4 ). Buna görə də alkenlərə etilen sırası 

karbohidrogenləri də deyirlər. Alkenlərin ümumi formuluna əsasən onlrın sonrakı 

nümayəndələrinin formullarının da yazmaq olar: C3H6 – propilen, C4H8 –butilen 

və s. Alkenlərin beynlxalq nomenklatura ilə adlandıranda -ilen şəkilçisi müvafiq 

olaraq –en şəkilçisi ilə əvəz olunur: C2H4 - eten, C3H6 - propen, C4H8 – buten,        

C5H10 -  penten və s. Alken bir neçə quruluşa (izomerə) malik olduqda onların 

beynəlxalq nomenklatura ilə oxunuşu zamanı karbon atomları ikiqat rabitə yaxın 

olan tərəfdən nömrələnir, alkenin ümumi adı deyilir və ikiqat rabitənin nömrəsi 

göstərilir: 

 

H2C = CH – CH2 – CH3  buten-1,  H3C – HC = CH – CH3   buten-2 

 

Əgər karbon zəncirində şaxələnmiş radikal varsa əvvəlcə onun birləşdiyi 

karbonun nömrəsi sonra, alkenin adı və ikiqat rabitənin yeri deyilir. Nümunə üçün 

a) 2-metil propen-1 və b) 2-metil buten-2 birləşmələrinin formullarını yazaq. 

Alkenlərin ən sadə nümayəndəsi etilendir. Etileni laboratopiyada etil spitini 

(C2H5OH) qatı sulfat turşusi ilə birlikdə qızdırmaqla, sənayedə isə təbii qazın və 

neftlə birgə çıxan qazların pirolizindən (700-800 
0
C temperaturda parçalanma) 

alınır. Alkenlərdəki ikiqat rabitənin xüsusiyyətlərini öyrənmək üçün etilen 

molekulunun quruluşunun araşdıraq. Onun struktur və elektron formulları lövhədə 

yazılır və ya göstərilir. Şagirdlərə etilen molekulunun mil-kürəcik modelini 

quraşdırmaq təklif olunur. Sonra, yeni sual verilir: yazılan formullara görə necə 

bilərik ki, karbon atomu IV, hidrogen atomu I valentlidir? Məlumdur ki, iki atom 

arasında yalnız bir siqma (σ) rabitəsi yarana bılir. Etilen molekulunda ikinci rabitə 

hansı elektronlar tərəfindən yaranır? Etilen molekulundakı ikinci rabitə pi (π) 

rabitəsi adlanır. Təcrübələr göstərir ki, etilen bromlu suyu və KMnO4 məhlulunu 

rəngsizləşdirir. Tədqiqat göstərir ki, reaksiya nəticəsində bromlu suyun təsiri ilə 

etilen molekulundakı rabitənin biri qırılır və hər iki karbona brom atomları birləşir 

(təcrübə  nümayiş etdirilir). İkiqat rabitənin biri niyə asanlıqla qırılır? Bunu necə 

izah edə bilərsiniz?  p-elektronlarının forması nə şəkildədir? Onlar karbon 

atomları arasında rabitə yaradarkən necə sıxlaşırlar (qapanırlar)? Bromla etilen 

arasındakı reaksiya tənliyi yazılır və qeyd edilir ki, reaksiya nəticəsində alınan 

birləşmədəki karbon atomları arasında birqat rabitə olur: 

 

H2C=CH2 +  Br2  →  H2CBr–BrCH2    1,2-etan 

 

Etan qazı bromla reaksiyaya girmir çünki, onun molekulundakı C–C birqat 

rabitə davamlıdır. 

Alkenlərin fiziki və kimyəvi xassələri barədə aşağıdakı məlumatları vermək 

olar: alkenlərin ilk nümayəndələri (etilen, propilen, butilen) qaz, orta 

nümayəndələri maye, ali nümayəndələri  bərk halındadır. Onlar suda həll olmur, 

üzvi həlledicilərdə isə yaxşı həll olurlar. Alkenlərin kimyəvi xassələri etilenin 

kimyəvi xassələrinə oxşardır. Etilenin bəzi mühüm kimyəvi xassələri ilə tanış 

olaq. Etilen molekulunda asan qırılan pi (π) rabitəsinin olması onun asanlıqla 

birləşmə reaksiyalarına girməsini şərtləndirir. Etilenin su ilə reaksiyası və 

molekullarının biri-birilə birləşməsi (polimerləşmə) reaksiyası sənaye əhəmiyyətli 

reaksiyalardır, Birinci reaksiyadan alınan sintetik etil spirti və polimerləşmə 

reaksiyasından alınan polietilen tibbdə və səayedə geniş tətbiq olunan 

maddələrdir. 

 

H2C = CH2 +  HOH →  H3C – CH2OH               

 

Reaksiyanın optimal şəraiti: 250 
0
C, H3PO4 

 

H2C = CH2 +  H2C = CH2 +  ... →   ... – H2C – CH2 – H2C – CH2 – ...             

 

Reaksiyanın tənliyini qısa şəkildə də yazmaq olar:     

 

nH2C = CH2  →   (– H2 C – CH2 – )n 

 

Bu tənlikdə polietileni almaq üçün götürülən kiçikmolekullu maddə – etılen 

monomer, reaksiyada iştirak edən monomerlərin sayını göstərən n- ədədi 

polimerləşmə dərəcəsi, alınan irimolekullu maddə - polietilen isə polimer  adlanır. 

Etilenin polimerləşmə reaksiyası yüksək təzyiqdə və ya xüsusi katalizator iştirakı 

ilə adi şəraitdə  aparılır.         

Alkenlərin   tətbiqi barədə aşağıdakıları demək olar: Etilen – meyvə 

vətərəvəzin tez yetişdirilməsində, etanol və polietilen polimerlərinin istehsalında, 

asetilen əvəzində metalların qaynaq edilməsi vəkəsilməsində istifadə olunur. 

Propilen – aseton, benzol və fenolun alınmasında işlənir. Butilen sintetik 

kauçuklar alınmasında geniş tətbiq olunur.       

 

Mövzu  4.  Asetilen alkinlərın nümayəndəsi kimi.     

Molekulunda üçqat rabitəsi olan doymamış karbohidrogenlərə alkinlər 

deyilir. Onların ümumi formulu  CnH2n-2  kimi yazılır. Beynəlxalq nomenklatura 

ilə adlandırdıqda alkenlərin sonluğundakı – en şəkilçisi – in şəkilçisi ilə əvəz 

olunur. Bu halda onların adları belə oxunur: C2H2  - etin, C3H4  - propin, C4H6 - 

butin və s. Alkinlərin ilk nümayəndəsi  C2H2  daha çox onun tarixi adı ilə, asetilen 

kimi işlənir. Alkinlərin beynəlxalq nomenklatura ilə adlandırılması  

alkenlərdəkinə oxşardır. Yəni, alkenlərdə olduğu kimi alkinlərdə də karbon 

atomları üçqat rabitə yaxın olan tərəfdən nömrələnir:           

 

HC ≡ CH etin,  HC ≡ C – CH3  propin,  HC ≡ C – CH2 – CH3  butin-1,         

H3 C– C ≡ C – CH3   butin-2  və s. 

 

Alkinlərinlərdən daha çox praktik əhəmiyyəti olan asetilendir. Onun fiziki 

xassələri, molekulunun quruluşu və ən mühüm kimyəvi xassələri ilə tanış olaq. 

Saf asetilen rəngsiz, iysiz, suda həll olmayan, qaz halında maddədir. Texniki 

(qarışığı olan) asetilenin xoşa gəlməyən iyi var.       

Asetilenin quruluş formulu belə yazilir:   H–C≡C–H      

Quruluş formuluna diqqət yetirin Asetilendəki karbon atomları arasında 

neçə π, neçə σ rabitəsi ola bilər? Bu rabitələr hansı elektronlar tərəfindən yaranır? 

Fəal şagirdlər bu suallara cavab verə bilirlər. Cavablar alındiqdan sonra 

ümumiləşmə aparılır: asetilendəki karbon atomları arasında bir siqma və iki pi 

rabitəsi olur. Pi rabitələri xarici təsirlərdən asalıqla qırılır. Asetilen daha 

doymamış rabitəli birləşmədir. Buna görə də onun bir molekulu özünə dörd brom 

atomu birləşdirir: 

 

H–C≡C–H + Br–Br  → HCBr=BrCH 

HCBr=BrCH + Br2  →  HCBr2–CBr2H          

 

Asetlılenin hava ilə ilə qarışığı partlayişla yanır. Onun saf oksigendə 

yanmasından çoxlu istilik alınır və 3000 
0
C temperatur yaranır. Ona görə də bu 

reaksiyadan metalları kəsmək və qaynaq etmək üçün geniş istifadə 

edilir.Reaksiyanın tənliyini şagirdlər yazır: 

 

2C2H2  + 5O2   →  4CO2  + 2H2O + Q 

 

Asetilen havada yandırıldıqda çoxlu his əmələ gəlir, etilen və etan yandıqda 

isə his nisbətən az əmələ gəlir. Bunun səbəbi nə ola bilər? Hər üç birləşmədə 

karbon elementinin kütlə payını hesablamaqla bu suala cavab verin.     

Asetilen həmçinin sənayedə çoxlu miqdarda üzvi maddələrin alınmasında 

xammal kimi istifadə olunur.  Asetileni sənayedə kalsium-karbiddən və metandan 

alırlar. Son illərdə metandan alınma üsuluna üstünlük verilir. Çünki metan daha 

ucuz xammaldır:          

 

2CH4  → C2H2 + 3H2          

 

Mövzu 5. Karbohidrogenlərin təbii mənbələri (təbii qaz, neft və neftlə birgə 

çıxan qazlar)            

Dərs əsasən müəllimin şərhi ilə aparılır. Doymuş və doymamış 

karbohidrogenləri  almaq üçün qurudan və dənizdən çıxarılan təbii qaz, neft və 

neftlə birgə çıxan qazlar mühüm xammal mənbələridir. Təbii qazın əsas tərkibi 

metandan (93-97%), 1%-ə qədəri etan propan və butandan ibarətdir. Neftlə birgə 

çıxan qazlarda propan, butan və pentanın miqdarı daha çox olur. Bu qazlar 

vəpentan (o adi şəraitdə maye halındadır) neftdə həll olararaq onun üst qatını 

təşkil edir. Neft çıxarılan zaman havaya əvvəlcə həmin karbohidrogenlər çıxır və 

tədbir görülmədikdə itirilə bilər. İndiki dövrdə neftçıxarmada tətbiq olunan 

qurğular vəaparatlar imkan verir ki, adi atmosfer təzyiqində neftdən ayrılan gazlar 

bir yerə toplanıb sonra fraksiyalara (tərkibcə yaxın olan qazlar qaışığı) halında 

qruplaşdırılsın.          

Neftin tərkibi əsasən maye və həll olmuş halda olan bərk doymuş 

karbohidrogenlər qarışığından ibarətdir. Neftin fiziki xassələrini öyrənək. 

Şagirdlər 4 nəfərlik qruplar şəklində oturdulur və hər qrupa xam neft nümunəsi və 

su verilir. Onlara neftin rəngi, iyi, suda həll olması və aqreqat halını 

müəyyənləşdirməyi (3 dəq. vaxt verilir) tələb edir. Sonra, bıçağın və ya qaşığın 

ucuna yaxılmış nefti yandırıb müşahidə etmək və gördüklərini danışmaq tələb 

olunur.  

Neftdən birbaşa distillə yolu (fiziki emal) ilə üç əsas məhsul alınır: benzin 

(40-200 
0
C) fraksiyası, kerosin (150-350 

0
C) fraksiyası və mazut (350 

0
C-dən 

yuxarı temperaturda). Benzin fraksiyasını yenidən daha kiçik temperatur 

intervallarında distillə etməklə ondan yüngül benzin və ya qazolin (40-75 
0
C), orta 

qaynama temperaturu olan avtomobil və təyyarə benzinləri (70-120 
0
C) və ağır 

benzin və ya liqroin (120-140 
0
C) alırlar. Yüngül benzindən əsasən həlledici kimi 

istifadə olunur. Liqroin daha çox dizel yanacağı kimi tətbiq olunur. Benzinlərin 

əsas tərkibi  karbon atomlarının sayı C5–C10  olanaçıq və qapalı zəncirli 

karbohidrogenlərdən ibarət olur.       

Kerosin fraksiyası tərkibində karbon atomlarının sayı   

C9–C15 olan karbohidrogenlərdə təşkil olunur. kənar qarışıqlardan 

təmizləndikdən sonra  traktor yanacağı kimi, reaktiv mühərriklərdə yanacaq kimi 

və məışətdə işlənir. 

Mazutun tərkibi daha yüksək molekullu karbohidrogenlərdən təşkil olunur. 

Onu aşağı təzyiqdə distillə edərək salyar yağı və müxtəlif sürtgü yağları alırlar. 

Mazutun distilləsindən qalan qalıq qudron adlanır. Ondan asfalt hazırlayırlar.  

Neftdən aınan  məhsullardan ən çox tələbat olanı benzindir. Distillə yolu ilə 

neftdənalınan benzinin miqdar. Isə 15-20% dən artıq olmur. Buna görə də 

sənayedə benzının çıxımını artırmaq üçün kimyəvi üsul (krekinq üsulu) tətbiq 

olunur. Bu üsulda tərkibi irimolekullu birləşmələrdən ibarət olan neft fraksiyası 

(mazut, salyar yağı və b.) xüsusi şəraitdə (seçilmiş temperatur və təzyiqdə)  

qizdirıldıqda benzinin əsas tərkibini təşkil edən karbohidrogenlərdən (C5–C10)  və 

daha irimolekullu karbohidrogenlərdən ibarət qarışıq alınır. Bu parçalanma 

üsuluna”krekinq” (parçalanma mənasını verir) üsulu deyilir. Proses katalizator 

iştirakı ilə aparıldıqda  ona “katalitik krekinq” üsulu deyilir. Katalitik krekinq 

üsulu ilə neftdən alınan benzinin miqdarını 40%-ə çatdırmaq mümkündür. 

Kimyəvi üsulların tətbiqində benzinlə yanaşı alınan, başqa məhsulların (liqroin, 

kerosin və b.)  da miqdarını çoxaltmaq olur.  

Dərsin sonunda sorğu təşkil etməklə şagirdlərin Azərbaycanda neft və təbii 

qaz yataqları, onların emalı barədə bilikləri aktuallaşdırılır. 

 

Oksigenli üzvi birləşmələr.     

Mövzu 6.  Spirtlər haqqında anlayış.    

Dərs spirtlərə aid materialın şərhi ilə başlayır. Tərkibində karbon atomu ilə 

birləşmiş  –OH qrupu olan üzvi birləşmələrə spirtlər deyilir. Hidroksil qrupunun 

sayına görə biratomlu, ikiatomlu, üçatomlu və s. spirtlər ola bilər. Spirt 

molekulunda ikiqat və üçqat rabitə yoxdursa ona doymuş spirt deyilir. Doymuş 

biratomlu  spirtlərin ümumi formulu ROH (R-burada doymuş karbohirogen 

radikalıdır) kimi yazılır. Doymuş biratomlu spirtlərin kiçik molekullu olanları    

(C1 – C11 ) maye halında, yüksək molekullu olanları isə bərk halındadır. Spirtlərin 

ilk nümayəndələri – metil spirti və etil spirti suda yaxşı həll olurlar, onlardan 

sonra gələnlərin  molekul kütlələri artdıqca həll olmaları azalır. Həll olan 

spirtlərin spesifik (özünə məxsus) iyi var, metil spirti zəhərlidir, onun az miqdarı 

insanı kor edir, artıq miqdarı isə öldürür. Etil spirtinin artıq qəbulu da insanı 

zəhərləyir. Metil və etil spirtlərinin iyi və dadı oxşardır. Spirtlərin adları ondakı 

karbohidrogen radikallarının adları ilə müəyyənləşir, məsələn: CH3OH – metil 

spirti, C2H5OH – etil spirti, C3H7OH  - propil spirti və s. Beynəlxalq 

nomenklaturada isə spirtlərin adları onların tərkibindəki karbon atomunun sayına 

uyğun olan alkanın sonuna -ol  şəkilçisi əlavə etməklə alınır. Onda yuxarıdakı 

spirtlər belə oxunur: metanol, etanol, propanol və s. Spirt molekullarındakı –OH 

qrupu onların funksional qrupu adlanır. Funksional qrup üzvi maddələrin kimyəvi 

xassələrini müəyyən edir.Spirtlərdəki  karbon atomu ilə oksigen atomu arasındakı 

rabitə polyardır, atomları birləşdirən elektron cütü oksigen atomu nüvəsinə daha 

çox cəzb edilmişdir. Buna görə də rabitə asan qırıla bilir. Bu, özünü spirtlərin HCl 

ilə reaksiyasında göstərir: 

 

C2 H5 OH + HCl →  C2 H5 Cl + H2 O       

 

–OH funksional qrupundakı kovalent  rabitə C–H rabitəsindən daha çox 

polyar olduğundan –OH qrupundakı hidrogen atomu aktiv metallarla asanlıqla 

əvəz olunur:      

 

2CH3OH + 2Na → 2CH3ONa  +  H2          

 

Spirtlər tez alışıb yanan maddələrdir, maye spirtlərə alov yaxınlaşdırıldıqda 

alışıb yanırlar. Bu zaman çoxlu istilik alınır:       

 

2C2 H5 OH  + 6O2  → 4CO2  +  6H2 O 

 

İkiatomlu və üçatomlu spirtlərdən daha çox praktik əhəmiyyəti olanları 

etilenqlikol və qliserindir. Onların molekul formullarını yazaq: CH2OH–CH2OH   

etilenqlikol;   CH2OH–CHOH–CH2OH    qliserin.  Etilenqlikol sənayedə lavsan 

sintetik lifinin istehsalında və avtomobillər üçün donmayan antifriz qarışığının 

(etilenqlikolla suyun qarışığı)   hazırlanmasında, qliserin isə dağ-mədən işlərində 

və hərbdə işlənən partlayicı (dinamit) hazırlamaq üçün, həmçinin nəmləyici-

yumşaldıcı kimi kosmetik vasitələr  hazırlanmasında, gön-dəri emalında və 

toxuculuq sənayesində tətbiq edilir. Hər iki çoxatomlu spirt mis(II)-hidroksidlə 

reaksiya girib göy rəngli məhlul əmələ gətirir. Bu xassəsinə görə onlar biratomlu 

spirtlərdən fərqlənirlər.        

 

Mövzu 7. Aldehidlər haqqında anlayış. Sirkə aldehidi.    

Molekulunda karbohidrogen radikalı ilə birləşmiş  - CHO qrupu (aldehid 

qrupu) olan üzvi birləşmələrə aldehidlər deyilir. Bu qrupda karbon atomu oksigen 

atomu ilə ikiqat rabitə ilə birləşir. Aldehidlərin ümumi formulu R–CHO kimi 

yazılır.Açıq zəncirli (asiklik) doymuş aldehidlərin birinci nümayəndəsi 

formaldehid (və ya qarışqa aldehidi) adlanır. Onun molekulunda karbohidrogen 

radikalı əvəzinə hidrogen atomu aldehid qrupu ilə birləşir   H–CHO. İkinci 

nümayəndə asetat aldehidi  (və ya sirkə aldehidi) adlanır. Onun formulu belə 

yazılır: CH3–CHO. Aldehidlərın adları molekullarında karbon atomunun sayı eyni 

olan müvafiq üzvi turşunun adından götürülür. Yəni, aldehidlərin sonrakı 

nümayəndələrin adı da uyğun olaraq belə oxunur: propion turşusu – propion 

aldehudi C2 H5–CHO, yağ turşusu – yağ aldehidi   C3H7–CHO,  valerian turşusu – 

valerian aldehidi C4H9–CHO və s.       

Doymuş aldehidlərin praktikada daha geniş tətbiq olunanı asetat (sirkə) 

aldehidi ilə bir qədər ətraflı tanış olaq. Asetaldehid  kəskin iyli, uçucu mayedir. 

Sirkə aldehidi sirkə turşusunun, sintetik polimerlərin, dərman maddələrinin və bir 

çox başqa maddələrin alınmasında qiymətli xammaldır. Laboratoriyada onu etil 

spirtindən almaq olar,  bunun üçün yoğun mis məftili közərdib içərisində etil spirti 

olan sınaq şüşəsinə salırıq və yeni, kəskin iyin alınmasını yoxlayırıq, təcrübəni bir 

neçə dəfə təkrar edirik: 

 

C2H5 – OH + CuO →  CH3 – CHO + Cu + H2O 

 

Sənayedə sirkə aldehidi alınmasının etilen qazının palladium (II)-xlorid və 

mis(II)-xlorid qaışığı üzərində havanın oksigeni ilə oksidləşdirilməsi üsulu daha 

geniş tətbiq olunur: 

 

2H2C = CH2  +  O2   →   2CH3 – CHO      

 

Asetaldehid başqa aldehidlər kimi güclü reduksiya edicidir. O zəif 

oksidləşdirici olan gümüş(I)-oksidin ammonyakda məhlulundan gümüşü 

reduksiya edir. Reaksiya aparılan şüşə qabda gümüş təbəqə alındığı üçün reaksiya 

xarici effektə malikdir (gümüş-güzgü reaksiyası):      

 

CH3 – CHO + Ag2O   →   2Ag + CH3 – COOH + H2 O 

 

Mövzu 8. Doymuş birəsaslı karbon turşuları haqqında anlayış. Sirkə 

turşusunun xassələri və tətbiqi.         

 

Tərkibində doymuş karbohidrogen radikalı ilə birləşmiş karboksil qrupu      

(- COOH) olan üzvi birləşmələrə doymuş karbon turşuları deyilir. Karbon 

turşularının  ümumi  formulunu R- COOH kimi yazmaq olar. Burada R 

karbohidrogen radikalıdır, yalnız üzvi turşuların birinci nümayəndəsi olan formiat 

turşusunda karbohidrogen radikalı əvəzinə hidrogen atomu olur - (H – COOH). 

İkinci nümayəndə sirkə turşusu və ya asetat turşusu adlanır. Bu turşunun tərkibi 

metil qrupu və karboksil qrupundan ibarət olur ( CH3 – COOH). Üçüncü 

nümayəndə propion turşusu (C2 H5 -CO OH), dördüncü turşu isə yağ turşusu    

(C3H7 – COOH) adlanır. Bu adlar karbon turşularının tarixi adlarıdır. Onların 

beynəlxalq nomenklatura ilə adlandırılması turşunun tərkibindəki karbon 

atomlarının sayına uyğun olaraq alkanların adı və turşu sözlərindən əmələ gəlir 

məsələn, metan turşusu, etan turşusu, propan turşusu, butan turşusu və s.   

Karbon turşularından ən çox tətbiq olunanı asetat və ya sirkə turşusudur. 

Hələ qədim dövrlərdən onu insanlar meyvə və giləmeyvələrin qıcqırdılmasından 

alırdılar. Bu turşunun 3-6 % -li məhlulu məışətdə “sirkə” adı ilə tanınır. 

Şagirdlərin sirkəyə aid bilikləri aktuallaşdırılır: məişətdə və sənayedə sirkədən və 

sirkə turşusundan haralarda istifadə olunur? Sirkənin fiziki xassələri (rəngi, iyi, 

dadı, uçucu olub-olmaması) barədə nələri bilirsiniz?  Bəs “sirkə essensiyası” 

(cövhəri) nədir? – sualları ilə şagirdlərə müraciət olunur. Cavablar alındıqdan 

sonra sirkə və sirkə essensiyası (70% -lisirkə turşusu), onların rəngi, iyi və suda 

həll olması nümayiş etdirilir.         

Karbon turşularının kimyəvi xassələri mineral (qeyri-üzvi) turşuların 

xassələrinə oxşardır, onlar da metallar, metal oksidləri, əsaslar və dularla qarşılıqlı 

təsirdə olurlar. Bu reaksiyalarda karboksil qrupundakı mütəhərrik hidrogen atomu 

metalla əvəz olunur. Asetat turşusu misalında şagirdlər müəllimin köməyi ilə 

həmin reaksiyaların tənliklərini yazırlar. Müəllim əlavə olaraq deyir: karbon 

turşularının xarakterik xassələrindən biri də onların spirtlərlə qarşılıqlı təsirdə olub 

mürəkkəb efir əmələ gətirməsidir. O, sirkə turşusunun etil spirti ilə qarşılıqlı 

təsirinə aid reaksiya tənliyini yazır və mürəkkəb efir (etilasetat efiri) alınması ilə 

gedən belə reaksiyaların əhəmiyyətindən qisaca məlumat verir:    

 

CH3 – COOH + C2 H5 – OH  ↔ CH3 – COO - C2 H5  + H2 O     

 

Doymuş birəsaslı yüksəkmolekullu ali karbon turşularından praktik 

əhəmiyyəti olanları palmitin (C15H31 – COOH) və stearin (C17H35 – COOH) 

turşularıdır. Bu turşular ağ rəngli, suda həllolmayan  bərk maddələrdir. Onların Na 

və K duzları suda həll olur və yuyucu xassəyə malikdirlər. Palmitin və stearin 

turşularının natrium duzları bərk sabunun, kalium duzları isə maye sabunun əsas 

tərkibini təşkil edirlər. Palmitin və stearin turşularının kalsium duzları isə suda 

həll olmurlar, çöküntülər əmələ gətirirlər. Ona görə də cod suda yumaq üçün 

sabundan istifadə etmək olmur. Bunun üçün sintetik yuyucu maddələrdən istifadə 

edilir. 

 

Mövzu 9. Mürəkkəb efirlər və yağlar haqqında anlayış.      

Şagirdlərin karbon turşularının kimyəvi xassələri barədə bilikləri 

aktuallaşdırılir: Karbon turşuları hansı maddələrlə reaksiyaya girir?  Metil spirti 

və etil spirtinin formiat və asetat turşuları ilə reaksiya tənliklərini dəftərinizə yazın 

və onları  adlandırmağa çalışın. Belə motivasiyadan sonra müəllim öz şərhini verir 

: mürəkkəb efirlər artıq bildiyiniz kimi turşularla spirtlərin qarşılıqlı təsirindən 

əmələ gəlir. Burada katalizator kimi məhlula çoxlu hidrogen ionu (H
+
) verən, 

qüvvətli elektrolit olan mineral turşulardan (HCl, H2SO4) istifadə olunur.    

Mürəkkəb efirlərin ümumi formulunu belə yazmaq olar: R1–CO–OR2.   R1 - 

turşulardakı, R2  - isə spirtlərdəki karbohidrogen radikallarının ümumi işarələridir.  
Mürəkkəb efirlərin adı onların alındığı spirt və turşunun adlarından əmələ gəlir. 

Məsələn, H–CO–OC2H5 etilformiat efiri, CH3–CO–OC2H5  etilasetat efiri. 
Mürəkkəb efirlərin tərkibini sadə efirlərin tərkibi ilə müqayisə edin. Sadə efirlər 

hansı reaksiya ilə və nədən alınır? Sadə efirlər olan dimetil efiri, dietil efiri və 

metil-etil efirinin formullarını yazın.     

Mürəkkəb efirlər sudan yüngül uçucu mayelərdir, xoş iyli olub, hər biri 

müəyyən bir meyvənin iyini verir. Onlar etil spirtində və dietil efirində yaxşı həll 

olurlar. Mühüm kimyəvi xassələri hidroliz və hidrogenlə reduksiya 

reaksiyalarıdır. Hidroliz reaksiyaları qələvilərin  və ya mineral turşuların suda 

məhlullarının iştirakı ilə gedir:        

 

CH3 – CO – OC2H5  + HOH →  CH3 – COOH + C2H5OH     

Mürəkkəb efirlər hidrogenlə reduksiya edildikə iki müxtəlif spirt alınır. 

Onun biri efirin əmələ gəldiyi turşunun, o biri isə efiri əmələ gətirən  spirtin 

tərkibinə uyğun gəlir. Məsələn, metilasetat efiri reduksiya olunduqda etil spirti və 

metil spirti alınır: 

 

CH3 – CO – OCH3  +  2H2   →    CH3 – CH2OH + CH3OH        

 

Mürəkkəb efirlərin müəyyən bir növü yağlar adlanır. Yağlar üçatomlu spirt 

olan qliserinin ali karbon turşuları ilə əmələ gətirdiyi mürəkkəb efirlərdir. 

Yağların tərkibinə ən çox doymuş ali karbon turşuları olan  palmitin və stearin 

turşularının (C15H31 – COOH), C17H35 – COOH) və doymamış ali karbon turşusu 

olan olein turşusunun  (C17H33 – COOH) qalıqları daxil olur. Bərk yağların əsas 

tərkibi qliserinin palmitin və stearin turşuları ilə əmələ gətirdiyi mrəkkəb efirlər, 

maye yağların əsas tərkibi isə qliserinin olein turşusu ilə əmələ gətirdiyi mürəkkəb 

efirdir. Yağların ümumi formulunu belə yazmaq olar: 

 

CH2 – O – COR1 

│                                                  

CH – O – COR2
 
                                 

│ 

CH2 – O – COR3               

 

Bu förmulda R1, R2, R3 müxtəlif ali karbon turşularındakı karbohidrogen 

radikallardır. Yağların mühüm kimyəvi xassələri qələvi və ya sodanın suda 

məhlulunda hidroliz etməsi, sabunlaşmasıdır. Qələvi mühitdə yağların hidrolizi 

nəticəsində qliserın və ali karbon tuşularının Na və K duzları (sabun) alınır.  

Yağlar qiymətli qida məhsulu kimi geniş işlənir. Qida məhsulu kimi 

işlənməyən yağlardan (piylər, müxtəlif bitgi yağları və s.) sabunlar, sənaye üçün 

əlif, linoleum, yağlı boyalar və s. hazırlanır.        

 

Mövzu 10 . Karbohidratlar.        

Karbohidratlar adlanan və ümumi formulu CnH2mOm ilə ifadə olunan 

maddələr – qlükoza, früktoza, saxaroza, nişasta, sellüloza və b. canlı orqanizmlər 

üçün böyük biokimyəvi əhəmiyyət kəsb edir. Quruluşları məlum olmayan dövrdə 

onları karbonun hidratları (karbohidratlar) adlandırmış və formulunu Cn (H2O)m 

kimi yazmışdılar. Bu tarixi ad indi də işlənilməkdədir. Karbohidratlara ümumi 

adla saxaridlər də deyirlər. Onlardan ən sadə quruluşlu və bir molekuldan təşkil 

olunanlara monosaxaridlər (qlükoza, früktoza və s.), iki molekuldan təşkil 

olunanlara disaxaridlər (saxaroza və ya adi şəkər, laktoza və ya süd şəkəri, 

maltoza və ya səməni şəkəri və s.), çox molekullardan təşkil olunanlara isə 

polisaxaridlər (nişasta, sellüloza)  deyilir.      

Karbohidratlardan ən mühüm olanı qlükozadır, onun quruluşu və mühüm 

xassələri ilə tanış olaq. Qlükoza suda yaxşı həll olan, iysiz, ağ rəngli, bərk 

maddədir. Onun ümumi, empirik formulu C6H12O6 -dır. Onun quruluş formulunu 

kimyəvi xassələri ilə müəyyən etmək olar. Qlükozanı suda həll edib yeni alınmış 

mis(II)-hidroksid çöküntüsü üzərinə əlavə etdikdə çoxatomlu spirtlərdə olduğu 

kimi çöküntü həll olur və mavi rəngli məhlul əmələ gəlir (reaksiya nümayiş 

etdirilir). Öyrənilmişdir ki, qlükoza molekulunda beş hidroksil (OH) qrupu vardır. 

Eyni zamanda qlükozanın aldehid xassəsinə malik olduğu da aşkar edilmişdir. 

Onun suda məhlulu gümüş(I)-oksidin ammonyakda məhlulu ilə birgə 

qızdırıldıqda gümüş-güzgü reaksiyası verir (reaksiya aparılır və “gümüş-

güzgü”alındığı göstərilir). Qlükozanın bu xassəsinə görə demək olar ki, onun 

molekulunda  aldehid qrupu da vardır. Bu reaksiyalara əsaslanaraq qlükozanın 

qisa quruluş formulunu belə yazmaq olar: 

 

CH2OH – (CHOH)4 – CHO         

 

Deməli, qlükozanın molekulunda iki funksional qrup vardır. O, həm 

çoxatomlu spirtdir, həm də aldehid. Öyrənilmişdir ki, məhlulda qlükoza həm açıq, 

həm də qapalı quruluşda olur. Qapalı quruluşlu qlükoza aldehid reaksiyası vermir 

çünki, onun aldehid qrupu hidroksil qrupuna çevrilmiş olur.    

Qlükozanın mühüm kimyəvi xassələrindən biri də onun qıcqırma 

reaksiyalarına uğramasıdır. O, müxtəlif şəraitdə müxtəlif qıcqırma məhsulları 

(etanol, süd turşusu, yağ turşusu) əmələ gətirir. Qlükozanın etil spirtinə çevrilməsi 

ilə gedən qıcqırma reaksiyası daha geniş tətbiq olunur. Bu reaksiya bioloji 

katalizator olan fermentlərin təsirilə gedir:       

 

C6H12O6  →  2C2H5 OH  +  2CO2       

 

Biologiya dərslərində qlükozanın yaşıl bitkilərin qidalanması (fotosintez) 

zamanı əmələ gəlməsi prosesi ilə tanış olmusuq. Burada bir neçə reakiya gedir, 

toplam reaksiyanın ümumi tənliyi belə yazılır:      

 

6CO2  + 6O2  →  C6H12O6  +  6O2         

 

Sənayedə qlükoza nişastanı turş mühitdə hidroliz etməklə alınır:   

 

(C6H10O5)n  + n HOH →  n C6H12O6 

 

Qlükoza təbətdə geniş yayılmışdır. O, müstəqil şəkildə ən çox gilə 

meyvələrdə, balda, bitkilərin çiçəklərində, yarpaqlarında və köklərində olur. Az 

miqdarda insan və hevan orqanizmlərində rast gəlinir. Qlükoza yeyinti 

sənayesındə geniş tətbiq olunur. Ondan həmçinin toxuculuq sənayesində, tibbdə 

və çapetmə işlərində istifadə olunur.        

Başqa mühüm karbohidratlarla da qısaca tanış olaq. Saxaroza (şəkər) qapalı 

quruluşdadır, onun ümumi molekul formulu C12H22O11 kimi göstərilir. 

Saxarozanın molekulu qlükoza və onun izomeri olan früktozanın qalıqlqrından 

təşkil olunur. Şəkər qamışı, şəkər çuğunduru, qovun (yemiş) kimi bitkilər şəkərlə 

zəngindir (Azərbaycanda şəkərin harada və nədən alındığı şagirdlərdən soruşulur). 

Saxaroza qiymətli qida maddəsidir. Buna qörə də o, ən çox isehsal olunan 

karbohidratdır.          

Nişasta və sellülozanın ümumi molekul formulları eyni cür (yuxarıda 

göstərilmişdir) yazılır. Çünki, hər ikisi qlükoza molekullarının qalıqlarından təşkil 

olunur. Bu saxaridlər təbii polimer maddələrdir, sellüloza molekulunda 

polimerləşmə dərəcəsinin (n) qiyməti daha böyükdür. Həmçinin bu maddələr 

tərkibcə də  fərqlənirlər. nişasta qapalı quruluşlu α-qlükoza qalıqlarından, 

sellüloza isə qapalı quruluşlu β-qlükoza qalıqlarından təşkil olunur. Nişasta 

yeyinti məhsullarının (düyü, kartof, buğda və digər taxıl bitgiləri) əsas tərkib 

hissəsini təşkil edir. Nişasta ən çox qlükoza alınmasında tətbiq olunur, ondan 

həmçinin yeyinti , toxuculuq və poliqrafiya sənayesı məhsulları hazırlanmasında 

və tibbdə geniş istıfaqdə edilir. Onu əsasən kartofdan alırlar.     

Sellüloza bitkilərin gövdəsinin əsasını təşkil edir. Pambıq, kətan, kənaf və 

süzgəc kağızları demək olar ki, sellülozadan ibarətdir. Ağacların 50-70%-i 

sellülozadan təşkil olunur. Sellülaza çox böyük miqdarda pambıq və kətan lifləri 

şəklində müxtəlif geyimlər hazırlanmasında işlənir. Ağacdan alınan sellüloza 

müxtəlif növ kağızlar hazırlanmasında və süni liflərin (viskoz, asetat və b.) 

alınmasında tətbiq olunur.          

Mövzunun öyrənilməsi prosesində aşağıdakı nümayiş təcrübələrin 

aparılması tövsiyə olunur: 1) qlükoza, saxaroza, nişasta və sellülozanın (pambık 

və süzgəc kağızı nümunəsində) fiziki xassələrini yoxlanması; 2) qlükozanın suda 

məhlulu ilə mis(II)-hidroksidlə və gümüş(I)-oksin ammonyakda məhlulu arasında 

gedən reaksiyalar;  3) nişasta məhlulunun (çirişinin) hazırlanması; 4) kartof və 

çörəkdə nişastanın yod məhlulu ilə təyini.       

 

Mövzu 11.Aminturşular və zülallar haqqında.      

Canlı orqanizmlərin əsasını təşkil edən zülallar aminturşular adlanan azotlu 

üzvi birləşmələrin qalıqlarından əmələ gəlmişdir. Aminturşuların ümumi 

formulunu (NH2 )m–R–(COOH)n şəklində yazmaq olar. Burada –NH2 amin qrupu, 

–COOH karboksil qrupu, –R–  isə karbohidrogen radikalının şərti işarəsidir. Sadə 

aminturşulara aminsirkə turşusunu NH2–CH2–COOH, aminpropion turşusunu  

NH2–CH2–CH2–COOH və b. göstərmək olar. Zülalların tərkibinə daxil olan 

aminturşuların karbohidrogen radikalında müxtəlif atom və atomlar qrupu ola 

bilər, məsələn:  –OH, –SH və s.        

  Aminturşular suda həll olan ağ bərk maddələrdir, dadı şirindir, 250 
0
C yuxarı temperturda qızdırıldıqda əriyirlər. Onlar amfoter (ikili) xassəlidirlər 

yəni, həm turşu, həm də əsasi xassəyə malikdirlər. Aminturşulara əsasi xassə 

verən amin qrupu, turşu xassəsi verən isə karboksil qrupudur. Buna görə də 

aminturşu molekulunda eyni sayda amin qrupu və karboksil qrupu olduqda məhlul 

neytral olur çünki, qruplar biri-birini neytrallaşdırır. Amin qrupunun sayı artıq 

olduqda məhlul əsası xassəli, karboksil qrupunun sayı artıq olduqda isə məhlul 

turşu xassəli olur.           

Ən sadə amintuşu olan aminsirkə turşusunun NaOH və HCl ilə reaksiya 

tənliklərini yazaq:          

 

NH2-CH2–COOH  +  NaOH  →  NH2-CH2–COONa  +  H2 O     

NH2-CH2–COOH +HCl→HCl∙NH2-CH2-COOH     

 

Aminturşuların mühüm kimyəvi xassələrindən biri də onların bri-birilə 

birləşərək uzun zəncirli irimolekullu birləşmələr əmələ gətirməsidir. Suyun 

ayrılması ilə gedən belə reaksiyalara polikondensləşmə reaksiyaları deyilir.   

Aminturşuların polikondensləşməsi zamanı davamlı kimyəvi rabitələr, peptid 

(amid) rabitələri -C-NH- yaranır. Belə reaksiyalar nəticəsində canlı orqanizmlərin 

əsas tərkibini təşkil edən zülallar əmələ gəlir. Zülalların əmələ gəlməsi canlı 

orqanizmlərdə asanlıqla və qısa müddətdə gedir, laboratoriyada süni yolla isə 

zülalların alınması böyük çətinliklərlə, uzun müddətə başa gəlir. Ən sadə 

aminturşu olan qlisinin (aminsirkə turşusu) polikondensləşmə reaksiyasının  

tənliyini yazaq:          

NH2–CH2–COOH + NH2-CH2–COOH + NH2-CH2–COOH + ∙∙∙ →    

→  ∙∙∙ –NH–CH2–CO–NH–CH2–CO–NH–CH2–CO– ∙∙∙  + n H2 O    

Reaksiya nəticəsində aminsirkə turşusunun polipeptidi əmələ gəlir. 

Orqanizmlərdə zülalların əmələ gəlməsində iştirak edən çoxlu sayda 

müxtəlif aminturşular iştirak edir. Bu aminturşuların hamısında amin qrupu           

(–NH2) α-vəziyyətdə olur yəni, karboksil qrupunun qonşuluğundakı karbon 

atomuna birləşmiş olur.  

İnsan, heyvan və bitkilərin mühüm orqanları, həyat funksiyaları zülalların 

yaranması, inkişafı  və xassələrinin dəyişməsi ilə təzahür edir. Zülallara həyatda 

müxtəlif formalarda rast gəlmək olar: yumurtanın ağı, əzələ kütləsi, buynuz, lələk, 

saç, tük, dəri. dırnaq formasında, qanda hemoqlobin, süddə kazeyin, bitgilərdə 

ferment katalizatorlar və başqa formalarda.    

Zülalların tərkibini öyrənmək üçün  onları mineral turşu və ya qələvinin 

iştirakı ilə hidroliz edirlər, hidroliz nəticəsində müxtəlif növ amin turşular alınır. 

Alman alimi E. Fişer zülalları hidroliz edərək 18 növ aminturşu almışdır. Sonralar 

öyrənilmişdir ki, zülalların əmələ gəlməsində 20 növ aminturşu  içtirak edə bilər.  

Zülalların əksəriyyəti mürəkkəb quruluşa malikdir, onlar 4 cür quruluşda ola 

bilər. Polipeptid zəncirində aminturşu qalıqlarinin növbələşmə ardıcllığını 

göstərən xətti quruluş, buna ilkin və ya birinci quruluş da deyilir. Belə quruluşa 

malik olan zülalların sayı azdır. Təbii ipəyin zülalı – fibroin ilkin quruluşa 

malikdir. Zülalda olan peptid rabitələrindəki –NH–  və –CO– qrupları bir-birilə 

hidrogen rabitəsi əmələ gətirərək zülalın xətti quruluşunu spiral formasına salırsa 

bu halda ikinci quruluş yaranır. Spiral formasını almış müxtəlif zülal 

molekullarında olan aminturşu qalıqlarındakı karboksil (–COOH), hidroksil           

(–OH), amin (–NH2) və sulfid (–S–) qrupları biri-birilə rabitə yaradaraq bu 

molekulları birləşdirdikdə üçüncü quruluş meydana çıxır. Nəhayət, üçüncü 

quruluşa malik olan bəzi zülal molekulları biri-birilə rabitə yaradaraq daha 

mürəkkəb quruluşlu molekul əmələ gətirir ki, bu da dördüncü quruluş adlanır. 

Məsələn, qanın tərkibində olan hemoqlobin zülalı belə quruluşa malikdir. 3-cü və 

4-cü quruluşda olan zülallar daha çox funksiyalara malik olur və bioloji cəhətdən 

daha aktivdir.      

Mürəkkəb quruluşa və çoxlu funksional qruplara malik olan zülalların 

xassələri də müxtəlif olur. Zülaların bəziləri (məsələn, yumurtanın ağı) suda həll 

olaraq kolloid məhlul əmələ gətirir, başqaları duzların durulaşdırılmış 

məhlullarında həll olurlar, birçoxları (tük, dırnaq, buynuz, lələk və b.) isə 

ümumiyyətlə həll olmurlar. Zülalların kimyəvi xassələri də müxtəlifdir.  Zülalların 

əksəriyyəti qızdırıldıqda, qüvvətli mineral turşuların (məsələn, qatı sulfat 

turşusunun) təsirindən təbii bioloji xassələrini itirir – denaturasiya olunurlar. 

Öyrənilmişdir ki, bu zaman zülaların 3-cü və 4-cü quruluşları dağılır. Zülallar 

hidroliz etdikdə isə onlar aminturşulara qədər parçalanırlar. Zülalları başqa 

mürəkkəb birləşmələrdən onların rəngli reaksiyaları ilə fərqləndirmək olar. Bunun 

üçün aşağıdakı nümayiş təcrübələrini aparmaq olar:      

1. Suda həlledilmiş yumurta ağından bir qədər götürüb (sınaq şüşəsində və 

ya kiçik kolbada) üzərinə həmin həcmdə NaOH qələvisi tökür, sonra qarışığa 2-3 

damcı mis(II)-sulfat məhlulu əlavə edirik. Məhlulun qırmızı-bənəvşəyi rəngə 

boyandığını müşahidə edəcəyik. Bu reaksiya zülallarda  peptid rabitəsinin 

olduğunu müəyyən edir. Deməli. belə reaksiya bütün zülallarla gedə bilər.   

2. Əgər zülal məhluluna əvvəlcə az miqdarda qurğuşun (II)-asetat , sonra isə 

NOH məhlulu töküb  qızdırdıqda qara rəngli çöküntü alınırsa, onun tərkibində  

kükürd olduğu sübut olunur.        

 

Mövzu 12. Qeyri-üzvi və üzvi birləşmələrin genetik əlaqələri   

Əvvəlki dərsdə şagirdlərə 9-cu sinifdə öyrənilən üzvi, həmçinin qeyri-üzvi 

birləşmələr haqqında bilikləri  təkrar etmək tapşırılır.  Müəllim isə növbəti dərsdə 

yoxlama yazı işi aparmaq üçün qeyri- üzvi və üzvi maddələrin  genetik əlaqələrinə 

aid iki variantda, 11-12 bəndən ibarət tapşıriqlar hazırlayır. Belə bir tapşırıq 

dəstinin nümunəsini təqdim edirik.  

1. Aşağıdakı sxemlərlə göstərilən çevrilmələrin tənliklərini yazın:   

a) karbon→ metan  →  metilxlorid→  metanol→  karbon-dioksid →         

→  maqnezium-karbonat    

b) kalsium-karbonat → kalsium-oksid → kalsium-karbid  → asetilen  →  

karbon-dioksid 

2. Verilmiş reaksiyaların sxem-tənliklərində sözlərin və nöqtələrin yerinə 

tələb olunan maddələrin formullarını yazın:     

a) etan  →  hidrogen molekulu + ∙∙∙     

b) etilen + ∙∙∙  →  etan     

c) asetilen + 2H2  →  ∙∙∙       

3. Reaksiyaların alınma məhsullarını göstərməklə tənlikləri tamamlayın və 

alınan məhsulları adlandırın:         

a) Malaxit(qızdırılma) →             

b) Dolomit (qızdırılma) →    

c) Soda + xlorid turşusu  →       

4. 3-cü tapşırıqdakı reaksiyaların hər birində 0,2 mol karbon qazı alınarsa 

hər reaksiyada götürülən bərk maddənin kütləsini hesablayın. 

5. Etanol və kalsium-oksidin alınması reaksiyalarının tənliklərini yazın və 

onların tətbiq sahələrini göstərin.   

6. Aşağıdakı çevrilmələrə uyğun olan reaksiyaların tənliklərini tərtib edin və 

onların hansının oksidləşmş-reduksiya reaksiyası olduğunu qeyd edin:   

a) Azot qazı →  ammonyak → ammonium-xlorid →  ammonium-hidroksid 

→  ammonium-nitrat        

b) Dəmir→ dəmir(II)-xlorid →  dəmir(II)-hidroksid →  dəmir(III)-hidroksid 

→  dəmir(III)-oksid.         

7. a) Üzvi maddədən qeyri-üzvi maddə alınması ilə gedən; b) qeyri-üzvi 

maddədən üzvi maddə alınması ilə gedən reaksiyalara misallar göstərin. Onların 

hər birinə aid 2 reaksiya tənliyi yazın.       

8. Aşağıdakı çevrilmələrə aid reaksiya tənliklərini yazın. Bu çevrilmələrdə 

4,48 l (n.ş.) metan götürüldükdə alınan etanolun kütləsinin hesablayın:   

Metan →  asetilen →  etilen →  etanol      

9. Qeyri-üzvi maddələrə və oksigenli üzvi birləşmələrə aid çevrilmələrə aid 

reaksiya tənliklərini yazın. Çevrilmələrdəki konkret maddələri özünüz seçin:  

a) Əsas →  metal oksidi →  metal →  duz →  turşu     

b) Etanol →  asetaldehid →  asetat turşusu →  mürəkkəb efir   

10. Bromla. yod məhlulu (tinkturası) ilə, mis (II)-hidroksidi və gümüş (I)-

oksidin ammunyakda məhlulu ilə hansı üzvi maddələri təyin etmək olar? Bu 

reaksiyaların xarici əlamətlərini təsvir edin.       

11. Aşağıdakı çevrilmələrə aid reaksiya tənliklərini tərtib edin və hər bir 

reaksiyanın getmə şəraitini göstərin:        

a) nişasta →  qlükoza →  etil spirti →  karbon-dioksid →  karbon-

monoksid;           

b) qliserin →  stearin turşusunun triqliseridi →  stearin turşusu →  natrium 

stearat →  kalsium stearat         

12. Öyrəndiyiniz üzvi birləşmələrin təsnifat sxemini tərtib edin. Hər sinfə 

aid misallar göstərin, funksional qruplar aid olduğu maddələr sınfinin hansı 

kimyəvi xassələr göstərməsinə səbəb olur. Bu xassələrə aid reaksiya tənlikləri 

yazın. 

Акиф Гумбат оглы Алиев, доктор наук по педагогике 

О  содержании раздела «Введение в органической химии» в 9 классе и 

методические рекомендации при обучении учебного материала 

 

РЕЗЮМЕ 

 

В статье высказывается мнение о трудностях изучения  учащимися 9 класса 

учебного материала по органической химии предложенный авторами нового, ныне 

применяемого учебника и предлагается новая программа для изучения основы 

органической химии и устранения трудностей.   В статье также, предоставляется 

методика изложения строения, важнейшие свойства и  применения основных 

органических соединений входящих в эту программу. Считается целесообразным 

закончит изучение програмного материала в течении 12 урочных часов. Изучение 

предложенной программы начинается обзорным уроком об органической химии, 

заканчивается уроком о генетической связи неорганических и органических 

веществ. 

 

Ключевые слова: органическое вещество, неорганическое вещество,  синтез,  

химическая связь, изомерия, гомология, структурная формула, 

углеводород, спирт, функциональная группа, альдегид, 

карбоновая кислота, сложный эфир, углевод, аминовая кислота, 

белок, полимер, мономер, генетическая связь.. 

 

 

Akif Humbat Aliyev, doctor of sciences in pedagogy 

Teaching “Sending in organic chemistry” in the 9 class 

 

SUMMARY 

 

The article  analyzes the content of the section “Fundamentals of Organic 

Chemistry” studied in the 9
th
 grade of secondary schools in Azerbaijan, based on listening 

to the lessons of chemistry teachers, talking witch them and witch students. The author 

draws conclusionsabout the difficult of mastering the teaching materials of the section 

and proposes  a new program for the study of these materials? As well as methodological  

recommendations for the study of individual topics. 

 

Key words: organic matter, inorganic matter, synthesis, chemical bond, isomer, 

homology, structural formula, hydrocarbon, spirit, functional group, 

aldehyde, carboxylic acid, difficult ether, carbohydrate, amino acid,  protein, 

polimere, monomere, genetical band. 

 


